
 
 

Isimemezelo socwangciselo lwenkxaso: EyoMqungu 2026 
 

Malunga ne-EJF 

 

INgxowamali yoBulungisa kokusiNgqongiileyo, eyi-Environmental Justice Fund (EJF), ngumbutho oqhutywa 

bubutshantliziyo osebenzela ukuqinisa umrhiba wobulungisa kokusingqongileyo eMzantsi Afrika ngokuthi 

unikeze inkxaso kwezezimali, uqiniso loxakathiso kwakunye nongqubaniso-ntloko kwimibutho eqamele 

ngoluntu kuquka nezothungelwano. Sikholelwa ukuba ukuxhasa abo bachatshazelwa kakhulu lutshintsho 

lwemozulu ukuze bayile futhi bamilisele iindlela zabo zokusabela koku, lelona thuba lethu eligqwesileyo 

lokuthomalalisa intshabalalo edalwa kokusingqongileyo ukuze kwakhiwe ihlabathi elizinze ngokuthe xhaxhe 

kwanelinobulungisa.  

 

Ixhasa bani i-EJF 

Ukuze ubeselungelweni lokuxhaswa yi-EJF, kufuneka: 

1. Ubengumbutho okanye uthungelwano (hayi isiqu) olugxile, yaye luyinxalenye, yoluntu olulucakayo; 

2. Usebenzele ubulungisa kwezokusingqongileyo;  

3. UbeseMzantsi Afrika. 

 

Mayelana nebakala lokuqala lokulungela inkxaso ngokudakancwe apha ngentla, nceda uqaphele ukuba i-EJF 

ayiziphononongi izicelo eziphuma kwimibutho engenanto yakwenza norhulumente (NGOs) esele 

ingoompondozihlanjiwe. Oku kungenxa yokuba i-EJF yayisekezelwe ncakasana ukuqubisana nengxaki yokuba 

inkxasomali eninzi isoloko isiya kwiiNGOs esele ziqingqile, logama imibutho eqamele ngoluntu isokolo 

ekufikeleleni kwinkxasomali ngokuthe gabalala. Yiyo le nto sigxile ncakasana kwimibutho eqamele ngoluntu. 

Kukho iiNGOs ezininzi ezenza umsebenzi obalulekileyo wobulungisa kokusingqongileyo eMzantsi, kodwa 

azikho selungelweni lwezibonelelo kuba ikhona enye inkxasomali ezingaselungelweni lwayo. Kwakhona, 

asiziphononongi izicwangciselo zenkxaso kwiinkampani zabucala kwakunye namanye amaqumrhu aqamele 

ngengeniso, okanye amaqumrhu ombuso (afana noomasipala).   

 

I-EJF ixhasa imibutho eqamele ngoluntu esele iqingqile okanye emitsha. Akunyanzelekanga ukuba ube 

ubhaliswe ngokusesikweni ukuze ubeselungelweni lwenkxaso kuthi.  

 

Yintoni exhaswa yi-EJF 

Kwesi simemezelo, simema izicelo zokuqubisana nemiba yobulungisa kwezokusingqongileyo. I-EJF ithatha 

igxathu elivulelekileyo malunga nokuba yinto kanye ubulungisa kwezokusingqongileyo, kodwa isicwangciselo 

senkxaso yakho kufuneka senze unxibelelwano phakathi kwezinto oceba ukuzenza kwakunye nobulungisa 

kwezokusingqongileyo. Umzekelo, isicwangciso ngenkxaso yokusa ebantwini iipasele zokutya ukuqinisekisa 

ukhuseleko lokutya singangabiselungelweni, kodwa isicelo sokuseka igadi yokutya koluntu ze kuqeqeshwe 

amalungu oluntu kulimo olungafuthelwanga bubuqheleqhele kuquka neentsika zolimo oluzinzileyo, 

singaselungelweni. Eyona nto ebalulekileyo kukuchaza unxibelelwano phakathi kweprojekthi okanye iphulo 

lakho kwakunye nobulungisa kwezokusingqongileyo.  

Kwesi simemezelo, sikhuthaza nangakumbi izicelo: 

 

a) eziqhubezela iintshukumo ezikhokelwa ngoomama kwanezisabela kwimiba yesini 

ngelokuqubisana nemingeni yezokusingqongileyo 

Njengombutho wobukhomokazi, siyakuqaphela okokuba unyhamnyeko ngokwezokusingqongileyo 

akuchaphazeli bonke abantu ngendlela efanayo. Oomama kwanabantu abanxaxhe ngokwesini 

ngabona bajongene nomngcipheko wolwabhixi lwentshabalalo yezokusingqongileyo, nokuba 

kungenxa yeemeko yokuchaphazeleka ngenxa yeemeko ezingaphaya kwamandla ezidalwa yimingeni 

yezokusingqongileyo (umzekelo ifuthe lezemigodi kwinzala yamakhosikazi, okanye ukunyanzeleka 

ukuhamba imigama emide ngelokufuna amanzi ngamaxesha embalela adalwa luguquko lwemozulu) 

okanye ngenxa yokuguzulwa kumabakala othatho zigqibo.  

 

OKANYE 

 

b) kwimibutho ezinze kumaphondo aseMntla Koloni, Freyistata, okanye eMntla Ntshona 

I-EJF ikholelwa ukuba ukuxhasa imibutho enxaxhileyo egxile kwiindawo ezohlukeneyo yintsika 

ebalulekileyo ekwakheni umrhiba oluqilima kubulungisa bezokusingqongileyo. Nangona kunjalo, 

kwizimemezelo zethu ezine kwixa elidlulileyo, sifumene izicelo ezincinane kakhulu kwimibutho 

eqamele ngoluntu kula maphondo. Ngenxa yesi sizathu, sijolise ekukhuliseni inani lemibutho 

esiyixhasayo kula maphondo ukuze siqinisekise ukuxhasa imibutho eqamele ngoluntu ngokuthe 

gababalala kwiindawo zozathuzo olubaluleke kunene kwindibanisela yezobulungisa 

kwezokusingqongileyo.  

 

Usengasifaka isicelo nokuba umbutho wakho awukho kula maphondo, okanye ukuba awuthabatheli lugxilo 

kwisini kumsebenzi wakho.  

 

Iintshukumo ezingaxhaswa yi-EJF ziquka: 

● Ukuququzela, amaphulo, kwanomsebenzi wokuxhobisa; 

● Uphando oluqamele ngoluntu; 

● Amanyathelo ezomthetho enziwa yimibutho eqamele ngoluntu;  

● Iintshukumo zokufundisa ngokusingqongileyo eluntwini;  

● Umsitho othile (njengoqhankqalazo, indibano okanye ucweyo; kwakunye 

● Neenkquleqhu zokuqinisa iindibanisela.  

 

Isebenza njani inkxaso esuka kwi-EJF 

Sinikeza ngezibonelelo zexesha elingangonyaka omnye eziyiR50 000 ukuya kwiR100 000. Sikwanikeza 

ngoncedo olongezelelweyo elihamba nenkxasomali ngokuthi siqinise umxakatho kwanenkxaso 

ngothungelwano. Xa isicelo sakho siphumelele, siye sixoxe oko nawe ngobubanzi.  

 

Usifaka njani isicelo 

Kukho iindlela ezimbini onokufaka ngazo isicelo: 

1. Gcwalisa isicelo kwiqonga lezomnatha elikwiwebhusayithi yethu ku https://ejfundsa.org.za/apply-for-

support/.  

2. Rhwebesa uxwebhu olufumaneka ku https://ejfundsa.org.za/apply-for-support/ ze uthumele nge-

imeyile uxwebhu ku proposals@ejfundsa.org.za.  Xa oku kungakwazeki, ungathumela imifanekiso 

https://ejfundsa.org.za/apply-for-support/
https://ejfundsa.org.za/apply-for-support/
https://ejfundsa.org.za/apply-for-support/
mailto:proposals@ejfundsa.org.za

yoxwebu olugcwalisiweyo ngoWhatsApp ku 078 520 1730, noxa nje sikhuthaza ukuthunyelwa nge-

imeyile olu xwebhu xa ukwazi.  

 

Wamkelekile ukufaka isicelo nangoluphi ulwimi lwaseMzantsi Afrika olusesikweni.  

 

Usuku lokuvalwa kwezicelo ngumhla wesithandathu (06) kweyoMdumba 2026. Nceda uqaphele ukuba akukho 

zicelo zifike emva kwexesha ezizakuphononongwa.  

 

Who decides on your application Ngubani owenza isigqibo 

IKomiti yeziBonelelo ye-EJF ifunda zonke izicwangciselo zenkxaso ze yenze izigqibo malunga noza kufumana 

inkxaso. IKomiti yeziBonelelo yenziwa ngamatshantliziyo anamava kwicandelo lezobulungisa 

kwezokusingqongileyo. Ungafunda banzi malunga nabo apha https://ejfundsa.org.za/the-team/.  

 

 

Yintoni esiyijonga kwisicwangciselo senkxaso 

● Kukuba imisebenzi yombutho wakho oyicebayo iza kuqhubezela kusini na ubulungisa 

kwezokusingqongileyo ze ixhamlise uluntu oyinxalenye nalo okanye olucakayo.   

● Kukuba siqiqe kangakanani na isicwangciselo senkxaso - isicwangciselo sakho senkxaso sisethubeni 

eliphezulu lokuphumelela xa imisebenzi leyo uyicebayo icaciswe gca (endaweni yoludwe olungacacanga) 

yaye kukho unxibelelwano olucace gca phakathi kwemisebenzi ofuna ukuyenza kwakunye nemibono 

onqwenela ukuyizuza.  

● Sikwafuna ukubona ukuba ucinge ngokuzikisisa ngemali ezakusetyenziswa - isicwangciselo sakho 

senkxaso sisethubeni eliphezulu lokuphumelela xa oko kukwimali yokwenza umsebenzi kungqamana 

ngqo nemisebenzi oceba ukuyenza, yaye xa ubuthe wenza uhlolo malunga namaxabiso ezinto.  

● Ubungakanani bendibanisela kwakunye nenkqubo evulelekileyo yokuphendula gabalala kumbutho 

wakho  - ingaba umbutho usekezelwe njani, uzithabatha njani izigqibo, yaye ubika njani kuluntu? 

● I-EJF ngumbutho wobukhomokazi. Oku kuthetha ukuba sinengqalelo yokuxhasa imibutho ekhokelwa 

ngoomama, okanye imibutho apho iinkqubo zayo zibonakalisa iindlela ezikhethekileyo abathi oomama 

bachaphazeleke ngazo kunyhamnyeko lokusingqongileyo futhi abo barhalela ukuxhamlisa oomama 

ngemisebenzi neenkqubo zabo. Sikwathatha elinyathelo linye ngokumayelana nabantu abatsha.  

● Sikwanomdla mayelana nokuba usebenzisane njani neminye imibutho kwixa elidlulileyo (kwaye ukuba 

bekunjalo, ingaba bathini oobhululu bakho malunga nawe) kwaye ingaba uyafuna na ukusebenzisana 

kwisicwangciselo senkxaso yeprojekthi/umsitho/iphulo.  

 

Sikwathabathela ingqalelo uphononongo oluliqela olwayamene nesicwangciso senkxaso esisifumanayo 

njengeqela. Oku kungokuba:  

⮚ I-EJF ifuna ukuxhasa indibaniselwano yemibutho esele iqingqile kwanaleyo mitsha. Oku kungokuba 

sikholelwa ukuba ukwakha umrhiba wobulungisa kwezokusingqongileyo kuquka ukuqinisa osele 

kukho, ze kuxhaswe imibutho emitsha ukuze ingene kwikhondo lobutshantliziyo.  

⮚ I-EJF ingathanda ukuxhasa imibutho esebenza ngemiba eyohlukeneyo kubulungisa 

bezokusingqongileyo, endaweni yokugxila kwindawo nje enye, umzekelo imigodi.  

⮚ Singaphumeza kuphela inani eliqingqiweyo lezibonelelo. Oku kungenxa yokuba inxili yezezimali 

ayiphangalelanga. Kukwangenxa yokuba sikholelwa ekunikezeni uncedo olongezelelweyo ekodluleni 

imali, ngoko ke xa sizinikela ukuxhaseni umbutho, sifuna ukuqinisekisa ukuba sikuzalisekisa 

ngokokupheleleyo okokuzinikela. Kulo mjikelo, siza kukhetha malunga nezicwangciselo zenkxaso 

ezilishumi (10).  

 

Ulufumana phi ulwazi oluthe vetshe 

Ngolwazi oluthe vetshe, nceda ufunde uMgqaliselo weziBonelelo ofumaneka ku https://ejfundsa.org.za/apply-

for-support/.  Inkqubo yesicelo ishwankathelwe ngokwamagqabaza afumaneka (ngeelwimi eziliqela) ku 

https://ejfundsa.org.za/apply-for-support/.  

 

I-EJF iza kwenza imfundiswano kwiqonga lomnatha kwabo kulindeleke ukuba bafake izicelo ngomhla we-30 

kweyoMqungu 2026. Ukuzimasa oku, nceda usebenzise eli khonkco lilandelayo: 

https://zoom.us/j/99902766525?pwd=vkiLn0yWQ4tbNlR4TgS8lrAtLAH8NO.1  

Ubunini bendibano: 999 0276 6525 

Inombolo yokungena: 416479 

 

Xa usenemibuzo okanye ufuna uncedo, nceda uqhakamshelane no info@ejfundsa.org.za okanye 0785201730. 

 

https://ejfundsa.org.za/apply-for-support/
https://ejfundsa.org.za/apply-for-support/
https://ejfundsa.org.za/apply-for-support/
https://zoom.us/j/99902766525?pwd=vkiLn0yWQ4tbNlR4TgS8lrAtLAH8NO.1
mailto:info@ejfundsa.org.za

